
  R  E  P U  B  L  I  K  A    E   S  H  Q  I  P  Ë  R  I  S  Ë
 KËSHILLI BASHKIAK
V E N D I M
    Nr. 152, datë 21.12.2018
PËR
MIRATIMIN E FAMILJEVE QË PËRFITOJNË NGA PROGRAMI SOCIAL “SUBVENCIONIMI I INTERESAVE TË KREDISË”, PËR VITIN 2018 

Në mbështetje të nenit 8, pika 2, nenit 9, pika 1, nënpika 1.1, shkronja “b”, nenit 24, nenit 54, nenit 55, pikat 2 dhe 6, të ligjit nr. 139/2015, “Për vetëqeverisjen vendore”, ligjit nr. 22/2018, “Për strehimin social”, vendimit nr. 28, datë 29.03.2018, të Këshillit Bashkiak “Për miratimin e programit social të strehimit ”Subvencionimi i interesave të Kredisë”, hartuar sipas udhëzuesit operacional për zbatimin e tij, vendimit nr. 132, datë 21.12.2017, të Këshillit Bashkiak “Për miratimin e programit buxhetor afatmesëm 2018-2020 dhe detajimin e buxhetit të Bashkisë Tiranë për vitin 2018”, të ndryshuar, pikës 14, të vendimit nr. 574, datë 29.08.2012, të Këshillit të Ministrave “Për përcaktimin e dokumentacionit, që duhet të paraqesë familja për t’u strehuar sipas njërit prej programeve sociale të strehimit, dhe të afateve e të procedurave të miratimit nga organet e qeverisjes vendore”, si dhe në vijim të Raportit përmbledhës me nr. 38646 prot., datë 17.10.2018 të Komisionit të Strehimit, me propozim të Kryetarit të Bashkisë, Këshilli Bashkiak,
V E N D O S I :
1. Miratimin e familjeve që përfitojnë nga programi social “Subvencionimi i interesave të kredisë”, për vitin 2018, sipas Aneksit nr. 1, bashkëlidhur dhe pjesë përbërëse e këtij vendimi.
2. Miratimin e listës së familjeve sipas Aneksit nr. 2, bashkëlidhur dhe pjesë përbërëse e këtij vendimi, e cila është e zbatueshme në rastet kur familjet e përcaktuara në pikën 1 të këtij vendimi, heqin dorë, refuzojnë, nuk pranojnë të lidhin kontratën dhe/ose nuk plotësojnë kushtet e kreditimit, të institucionit financiar bankar të përzgjedhur nga Bashkia Tiranë.
3. Familjet e përcaktuara në Aneksin nr. 1, të këtij vendimi, të paraqiten pranë institucionit bankar, brenda 4 (muajve) muajve nga momenti i njoftimit që kryen Bashkia Tiranë. Mosrespektimi i këtij afati është shkak për s‘kualifikimin e tyre dhe vijimin me familjet e renditura në listë.
4. Familjet e shpallura fituese me vendimin nr. 75, datë 26.07.2017, të Këshillit Bashkiak dhe që ende nuk janë paraqitur për vijimin e procedurave të mëtejshme pranë bankës, përjashtohen nga e drejta për të përfituar nga programi i Subvencionit të Interesave të Kredisë për vitin 2017. 
5. Ngarkohen Drejtoria e Përgjithshme e Shërbimeve Sociale dhe Drejtoria e Përgjithshme e Menaxhimit Financiar për zbatimin e këtij vendimi. 
Ky vendim hyn në fuqi sipas përcaktimeve të pikës 6, të nenit 55, të ligjit nr. 139/2015, “Për vetëqeverisjen vendore” dhe pas konfirmimit ligjor nga Institucioni i Prefektit të Qarkut, Tiranë.
K R Y E T A R
ALDRIN DALIPI
